ՀԻՄՆԱՎՈՐՈՒՄ 
[bookmark: _Hlk82711807]«Հայաստանի Հանրապետության ընդհանուր օգտագործման  ավտոմոբիլային ճանապարհների ակտիվների կառավարման, տվյալների հավաքման և վերլուծության իրականացման կարգը հաստատելու մասին» ՀՀ տարածքային կառավարման և ենթակառուցվածքների նախարարի հրամանի նախագծի ընդունման վերաբերյալ

1. Իրավական ակտի ընդունման անհրաժեշտությունը
[bookmark: _Hlk171583142]«Հայաստանի Հանրապետության ընդհանուր օգտագործման  ավտոմոբիլային ճանապարհների ակտիվների կառավարման, տվյալների հավաքման և վերլուծության իրականացման կարգը հաստատելու մասին» ՀՀ տարածքային կառավարման և ենթակառուցվածքների նախարարի հրամանի նախագծի (այսուհետ՝ Նախագիծ) ընդունումը պայմանավորված է ՀՀ վարչապետի 2024 թվականի հոկտեմբերի 2-ի N 887-Ա որոշմամբ (այսուհետ՝ Որոշում) հաստատված «Ավտոմոբիլային ճանապարհների մասին» օրենքում փոփոխություններ և լրացումներ կատարելու մասին» 2024 թվականի հունիսի 12-ի ՀՕ 299-Ն օրենքի կիրարկումն ապահովող միջոցառումների ցանկի 3-րդ կետով նախատեսված միջոցառման կատարման անհրաժեշտությունից։

2. Ընթացիկ իրավիճակը և խնդիրները
Որոշմամբ հաստատվել է «Ավտոմոբիլային ճանապարհների մասին» օրենքում փոփոխություններ և լրացումներ կատարելու մասին» Հայաստանի Հանրապետության 2024 թվականի հունիսի 12-ի ՀՕ-299-Ն օրենքի կիրարկումն ապահովող միջոցառումների ցանկը, որի 3-րդ միջոցառման շրջանակներում պետք է մշակվի և ՀՀ տարածքային կառավարման և ենթակառուցվածքների նախարարի կողմից հաստատվի «Հայաստանի Հանրապետության ընդհանուր օգտագործման  ավտոմոբիլային ճանապարհների ակտիվների կառավարման, տվյալների հավաքման և վերլուծության իրականացման կարգը հաստատելու մասին» ՀՀ տարածքային կառավարման և ենթակառուցվածքների նախարարի հրամանի նախագիծը։
Նշվածի շրջանակներում Նախագծով սահմանվում է Հայաստանի Հանրապետության ընդհանուր օգտագործման ավտոմոբիլային ճանապարհների (այսուհետ՝ ավտոմոբիլային ճանապարհներ) (բացառությամբ Երևանի միջով անցնող միջպետական և հանրապետական նշանակության ավտոմոբիլային ճանապարհների տարանցիկ հատվածների) ակտիվների կառավարման, տվյալների հավաքման և վերլուծության իրականացման կարգը։


3. Կարգավորման նպատակը և բնույթը
[bookmark: _Hlk82711908]Նախագծի կարգավորման նպատակն է սահմանել ճանապարհային ակտիվների կառավարման գործընթացը, որը ներառում է ակտիվների տվյալների հավաքագրումը և վերլուծությունը, կարիքների գնահատումը, ռազմավարական պլանավորումը և ակտիվների պահպանման բյուջեավորումը, ակտիվների պահպանման և վերականգման համար միջինժամկետ ֆինանսավորման  առաջնահերթությունների սահմանումը և բյուջետավորումը, ակտիվնարի պահպանման և վերականգման նկատմամբ հսկողությունը և մշտադիտարկումը։ 



4. Նախագծի մշակման գործընթացում ներգրաված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5. Ակնկալվող արդյունքները
Նախագծի ընդունման արդյունքում կսահմանվի ավտոմոբիլային ճանապարհների, արհեստական կառույցների և դրանց կառուցվածքային տարրերի տվյալների հավաքման, կառավարման և վերլուծության գործընթացը, որը նախատեսված է Հայաստանի Հանրապետության ընդհանուր օգտագործման պետական ավտոմոբիլային ճանապարհային ցանցի պահպանման և զարգացման ծրագրերի կազմման և դրանց իրականացման բնականոն գործընթացի ապահովման համար, և հանդիսանում են ակտիվների կառավարման ոլորտում որոշումների կայացմանը նպաստելու արդյունավետ միջոց։


6. Տեղեկատվություն  լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն և Հայաստանի Հանրապետության պետական բյուջեում ծախսերի և եկամուտների փոփոխություն չի առաջանում: 

7. Կապը ռազմավարական փաստաթղթերի հետ 
	Նախագիծը Կառավարության 2021-2026թթ. ծրագրի «3․2 Ճանապարհաշինություն» գլխի 3-րդ պարբերության 13-րդ կետի՝ «ճանապարհային ոլորտում գործող օրենսդրության գնահատում և արդիականացում» միջոցառման իրականացման ահրաժեշտությունուից։
